
ABSTRACT  

This article presents a comprehensive scientific study 

of the processes of digital technology integration in 

the social work system of the Republic of Armenia. 

The primary objective of the research is to assess the 

fundamental characteristics of digital solution 

implementation, their functional effectiveness, and 

impact on the quality of social services through 

systematic, multidimensional, and comparative 

analysis. The study is aimed at identifying both the 

positive dynamics existing in the field and structural 

limitations, challenges, and risks, with the goal of 

proposing evidence-based solutions for improving 

digitalization policies and practices.  

The research is based on a multi-method approach, 

combining monitoring of digital services, case 

studies, focus group discussions, and expert 

assessment methods (Delphi method and in-depth 

interviews). This methodological combination allows 

for examination of both the actual functions of digital 

tool application and their effectiveness, as well as the 

individual experiences of social workers and service 

users, professional perceptions, and levels of 

corresponding preparedness. Comparative analysis 

of international best practices contributes to the 

evaluation of Armenia's existing system in the 

context of global trends, revealing realistic 

opportunities for localization and adaptation.  

The research is grounded in the hypothesis that 

successful implementation of digital social work 

depends on a balanced combination of interacting 

technological, human, organizational, and systemic 

factors. Optimal integration of these factors can 

enhance service accessibility, responsiveness, and 

targeting, while simultaneously contributing to the 

expansion of social justice. The relevance is 

determined both by the strategic need for digital 

transformation of Armenia's social system and by the 

evident gap in scientific research on digital social 

work in the post-Soviet region.  

The expected outcomes include a comprehensive 

assessment of the current state of digital technology 

application, effectiveness and limitations, analysis of 

social workers' digital competencies, as well as 

identification of systemic obstacles to digitalization 

at the infrastructural, organizational, legal, and 

ethical levels. Valuable contributions will also 

include evidence-based recommendations developed 

for policy formulation, professional education 

reform, and improvement of social service 

management.  

Keywords: Digital social work, e-social work, 

digital technologies, social services, digitalization, 

digital competencies, Republic of Armenia, digital 

divide, professional ethics, social work practice.  

Սույն հոդվածը ներկայացնում է Հայաստանի 

Հանրապետության սոցիալական աշխատանքի 

համակարգում թվային տեխնոլոգիաների 

ինտեգրման գործընթացների համակողմանի 

գիտական ուսումնասիրություն։ 

Հետազոտության հիմնական նպատակն է 

համակարգային, բազմաչափ և համեմատական 

վերլուծության միջոցով գնահատել թվային 

լուծումների ներմուծման հիմնարար 

առանձնահատկությունները, դրանց 

գործառնական արդյունավետությունը և 

սոցիալական ծառայությունների որակի վրա 

ունեցած ազդեցությունը։ Ուսումնասիրությունն 

ուղղված է ինչպես ոլորտում առկա դրական 

դինամիկայի, այնպես էլ կառուցվածքային 

սահմանափակումների, մարտահրավերների ու 

ռիսկերի հայտնաբերմանը՝ նպատակ ունենալով 

առաջարկել ապացուցողական տվյալներով 

հիմնավորված լուծումներ թվայնացման 

քաղաքականությունների և պրակտիկայի 

կատարելագործման համար։  

Հետազոտությունը հիմնված է բազմամեթ 

մոտեցման վրա՝ համադրելով թվային 

ծառայությունների մոնիտորինգը, դեպքերի 



 

   

International Journal of Engineering, Management and Humanities (IJEMH) 

Volume 6, Issue 6, Nov.-Dec., 2025 pp: 201-212   ISSN: 2584-2145 ww.ijemh.com 

                                      

 

 

 

 

 

 

www.ijemh.com                                          Page 202 

ուսումնասիրությունները, ֆոկուս խմբային 

քննարկումները և փորձագիտական 

գնահատման մեթոդները (Delphi և խորքային 

հարցազրույցներ)։ Այս մեթոդաբանական 

համադրությունը հնարավորություն է տալիս 

ուսումնասիրել ինչպես թվային գործիքների 

կիրառման իրական գործառույթներն ու դրանց 

արդյունավետությունը, այնպես էլ սոցիալական 

աշխատողների և ծառայությունների 

օգտատերերի անհատական 

փորձառությունները, մասնագիտական 

ընկալումները և համապատասխան 

պատրաստվածության մակարդակը։ 

Միջազգային լավագույն փորձի համեմատական 

վերլուծությունը նպաստում է Հայաստանի 

առկա համակարգի գնահատմանը 

համաշխարհային միտումների համատեքստում՝ 

բացահայտելով տեղայնացման և 

ադապտացիայի իրատեսական 

հնարավորությունները։  

Հետազոտության հիմքում դրվում է այն 

վարկածը, որ թվային սոցիալական 

աշխատանքի հաջող իրագործումը կախված է 

փոխազդող տեխնոլոգիական, մարդկային, 

կազմակերպչական և համակարգային 

գործոնների հավասարակշռված 

համադրությունից։ Այս գործոնների օպտիմալ 

ինտեգրումը կարող է բարձրացնել 

ծառայությունների մատչելիությունը, 

արագությունը և թիրախային ուղղվածությունը, 

միաժամանակ նպաստելով սոցիալական 

արդարության ընդլայնմանը։ 

Արդիականությունը պայմանավորված է ինչպես 

ՀՀ սոցիալական համակարգի թվային 

վերափոխման ռազմավարական պահանջով, 

այնպես էլ հետխորհրդային  

տարածաշրջանում թվային սոցիալական 

աշխատանքի վերաբերյալ գիտական 

ուսումնասիրությունների ակնհայտ բացով։  

Սպասվող արդյունքներն ընդգրկում են թվային 

տեխնոլոգիաների կիրառման ընթացիկ 

իրավիճակի, արդյունավետության և 

սահմանափակումների համակողմանի 

գնահատումը, սոցիալական աշխատողների 

թվային կարողությունների վերլուծությունը, 

ինչպես նաև թվայնացման համակարգային 

խոչընդոտների բացահայտումը՝ 

ինֆրաստրուկտուրային, կազմակերպչական, 

իրավական և էթիկական մակարդակներում։ 

Արժեքավոր ներդրում կկազմեն նաև 

քաղաքականության մշակման, 

մասնագիտական կրթության բարեփոխման և 

սոցիալական ծառայությունների կառավարման 

բարելավման ուղղությամբ մշակված 

ապացուցողական առաջարկությունները։  

Հիմնաբառեր. թվային սոցիալական 

աշխատանք, թվային տեխնոլոգիաներ, 

սոցիալական ծառայություններ, թվային 

կոմպետենցիաներ, թվային 

անհավասարություն, սոցիալական 

աշխատանքի պրակտիկա։  

Հետազոտության արդիականություն։ Սույն 

հետազոտության արդիականությունը 

պայմանավորված է մի շարք փոխկապակցված 

գործոնների համադրությամբ՝ թվային 

վերափոխման համաշխարհային միտումներ, 

ազգային համատեքստի 

առանձնահատկություններ, մասնագիտական 

պրակտիկայի խնդիրներ, ծառայությունների 

հասանելիության ապահովում, գիտական 

դիսկուրսի զարգացում, էթիկական և 

իրավական կարգավորման անհրաժեշտություն, 

կրթական քաղաքականության բարեփոխում։  

Սոցիալական աշխատանքի թվայնացումը 

դարձել է ժամանակակից մասնագիտական 

պրակտիկայի անբաժանելի բաղադրիչ։ 

Միջազգային փորձը վկայում է, որ թվային 

տեխնոլոգիաները կարողանում են էականորեն 

բարելավել ծառայությունների 

հասանելիությունը, արդյունավետությունը և 

որակը, սակայն միաժամանակ առաջացնում են 

նոր մարտահրավերներ՝ կապված թվային 

անհավասարության, տվյալների 

անվտangության, էթիկական դիլեմաների և 

մասնagիտական սահմանների հետ [10; Էջ57-

65]; [9; Էջ825-842]։  

Հայաստանի Հանրապետությունում 

սոցիալական ծառայությունների համակարգը 

գտնվում է ակտիվ զարգացման փուլում, 

իրականացվում են թվայնացման ծրագրեր, 

սակայն բացակայում են համակարգված 

գիտական ուսումնասիրություններ, որոնք 

կվերլուծեին թվային տեխնոլոգիաների 

ինտեգրման ընթացիկ վիճակը, 

արդյունավետությունը և զարգացման 

հեռանկարները տեղական սոցիալ-

մշակութային, ինֆրաստրուկտուրային և 

իրավական համատեքստում։ Տվյալ 

հետազոտությունը լրացնում է այս 

ճանաչողական բացը՝ ապահովելով 

ապացուցողական հիմք քաղաքականության 

մշակման համար։ Սոցիալական աշխատողները 

բախվում են թվային գործիքների կիրառման 

բազմաթիվ մարտահրավերների՝ թվային 

կոմպետենցիաների անբավարարությունից 

մինչև էթիկական դիլեմաներ և մեթոդական 

ուղեցույցների բացակայություն։ Չկան 

տեղայնացված ստանդարտներ և պրոտոկոլներ, 

որոնք կարգավորեին թվային  

 

պրակտիկաների անվտանգ և արդյունավետ 

կիրառումը ՀՀ-ում։ Հետազոտությունը 

կբացահայտի մասնagիտական համայնքի 

կարիքները և կառաջարկի գործնականում 

կիրառելի լուծումներ[4;Էջ100-101]։  

Թվային տեխնոլոգիաները հնարավորություն են 

ստեղծում հասնել հեռավոր բնակավայրերում, 

շարժունակության սահմանափակումներ 

ունեցող անձանց և այլ դժվարամատչելի 

խմբերի։ Միաժամանակ առկա է թվային բացի 

(digital divide) ռիսկը, երբ որոշակի խոցելի խմբեր 

կարող են զրկվել ծառայություններից։ 

Համակարգված վերլուծությունը 

հնարավորություն կտա հայտնաբերել և կանխել 

այս ռիսկերը՝ ապահովելով սոցիալական 

արդարություն։ Հայաստանյան գիտական 

դաշտում թվային սոցիալական աշխատանքի (e-

social work) թեման մնում է համեմատաբար քիչ 

ուսումնասիրված։ Միջազգային 

գրականությունը առատորեն ներկայացնում է 

տեսական մոդելներ և էմպիրիկ 

ուսումնասիրություններ, սակայն պակասում են 

տվյալներ հետխորհրդային տարածաշրջանի 

փորձի մասին։ Սույն հետազոտությունը 

ներդրում կունենա ինչպես տեղական, այնպես էլ 

համեմատական գիտելիքների զարգացման 

համար[2;Էջ150-151]։  

Թվային սոցիալական աշխատանքը բարդ 

հարցեր է բարձրացնում՝ անձնական տվյալների 

պաշտպանություն, գաղտնիություն, 

մասնագիտական սահմաններ հեռավար 

հարաբերություններում, թվային հետքերի 

կառավարում։ ՀՀ-ում բացակայում են հստակ 

կարգավորող նորմեր և պրոֆեսիոնալ էթիկայի 

ստանդարտներ այս ոլորտում։ 

Հետազոտությունը կնպաստի 

համապատասխան շրջանակների մշակմանը։ 

Սոցիալական աշխատողների պատրաստման 

համակարգը պահանջում է թվային 

կոմպետենցիաների ինտեգրում, 

մասնագիտական ստանդարտների թարմացում 

և շարունակական զարգացման նոր ձևաչափերի 

ներդրում։ Տվյալ ուսումնասիրության 

արդյունքները ապացուցողական հիմք 

կծառայեն կրթական 

բարեփոխումներին[4;Էջ125-126]։  

Այսպիսով, հետազոտության 

արդիականությունը պայմանավորված է ՀՀ 

սոցիալական աշխատանքի համակարգի 

թվային վերափոխման օբյեկտիվ 

անհրաժեշտությամբ, գիտական գիտելիքների 

բացերով, մասնագիտական պրակտիկայի 

կատարելագործման պահանջներով և 

սոցիալական արդարության ապահովման 

հասարակական սպասելիքներով։ 

Հետազոտությունը ունի ինչպես տեսական, 

այնպես էլ կիրառական նշանակություն՝ 

նպաստելով ՀՀ սոցիալական ոլորտի 

ապացուցողական տվյալների վրա հիմնված 

զարգացմանը թվային դարաշրջանում։  

Սույն հետազոտության հիմնական նպատակն է 

համակարգային վերլուծություն իրականացնել 

թվային տեխնոլոգիաների ինտեգրման 

գործընթացների, մեխանիզմների և 

արդյունավետության վերաբերյալ Հայաստանի 

Հանրապետության սոցիալական աշխատանքի 

պրակտիկայում, բացահայտել ներկա վիճակի 

առանձնահատկությունները, հայտնաբերել 

առկա խնդիրներն ու մարտահրավերները, 

ինչպես նաև մշակել գիտականորեն 

հիմնավորված առաջարկություններ 

թվայնացման հետագա զարգացման և 

օպտիմալացման ուղղությամբ:  



 

   

International Journal of Engineering, Management and Humanities (IJEMH) 

Volume 6, Issue 6, Nov.-Dec., 2025 pp: 201-212   ISSN: 2584-2145 ww.ijemh.com 

                                      

 

 

 

 

 

 

www.ijemh.com                                          Page 204 

Հետազոտության խնդիրներ  

1. Թվային պրակտիկաների մոնիտորինգ և 

դեպքերի վերլուծություն՝ Ուսումնասիրել և 

վերլուծել ՀՀ սոցիալական աշխատանքի 

պրակտիկայում թվային տեխնոլոգիաների 

կիրառման կոնկրետ դեպքերը, սոցիալական 

աշխատողների առօրյա գործունեության 

դիտարկումներ և դեպքերի (case study) 

վերլուծություն իրականացնելու միջոցով՝ 

բացահայտելու տեխնոլոգիաների փաստացի 

օգտագործման ձևերը, արդյունավետությունը և 

ազդեցությունը օգտատերերի վրա:  

2. Որակական հետազոտություն (ֆոկուս խմբեր)՝ 

Կազմակերպել և վերլուծել ֆոկուս խմբային 

քննարկումներ սոցիալական աշխատողների, 

ծառայությունների օգտատերերի և համակարգի 

ղեկավար կադրերի մասնակցությամբ՝ 

խորացված պատկերացում ձևավորելու թվային 

տեխնոլոգիաների կիրառման սուբյեկտիվ 

փորձառության, դժվարությունների, 

սպասելիքների և կարիքների վերաբերյալ:  

3. Փորձագիտական գնահատում (Delphi 

մեթոդ/խորացված հարցազրույցներ)՝ 

Իրականացնել փորձագիտական 

հետազոտություն տեղական և միջազգային 

փորձագետների, ՏՏ մասնագետների, 

ակադեմիական հանրույթի ներկայացուցիչների 

և քաղաքականության մշակողների 

մասնակցությամբ՝ բացահայտելու թվայնացման 

հիմնական խոչընդոտները, ռիսկերը և 

առաջնահերթ զարգացման ուղղությունները ՀՀ 

սոցիալական աշխատանքի համատեքստում:  

4. Համեմատական-վերլուծական 

ուսումնասիրություն՝ Իրականացնել 

միջազգային լավագույն պրակտիկաների 

համեմատական վերլուծություն՝ 

ուսումնասիրելով տարբեր երկրների 

(հատկապես նմանատիպ սոցիալ-տնտესական 

պայմաններ ունեցող պետությունների) թվային 

սոցիալական աշխատանքի մոդելները, 

հաջողության գործոնները և սխալների դասերը՝ 

ադապտացման հնարավորությունների 

բացահայտման նպատակով:  

5.Ռազմավարական առաջարկությունների 

մշակում՝ Ուսումնասիրության արդյունքների 

հիման վրա մշակել ապացուցողական 

տվյալներով հիմնավորված, գործնականում 

կիրառելի և փուլային առաջարկությունների 

փաթեթ՝ ուղղված թվային տեխնոլոգիաների 

ինտեգրման օպտիմալացմանը, 

ինֆրաստրուկտուրային զարգացմանը, 

մասնagիտական կարողությունների 

բարձրացմանը և համակարգային 

քաղաքականության կատարելագործմանը ՀՀ 

սոցիալական աշխատանքի ոլորտում:  

Հետազոտության օբյեկտ։ Հայաստանի 

Հանրապետության սոցիալական աշխատանքի 

համակարգը թվայնացման համատեքստում:  

Հետազոտության առարկա։ Թվային 

տեխնոլոգիաների ինտեգրման գործընթացները, 

կիրառման մեխանիզմները, 

արդյունավետության պարամետրերը և 

զարգացման հեռանկարները ՀՀ սոցիալական 

աշխատանքի պրակտիկայում:  

Գլխավոր հիպոթեզ  

Հայաստանի Հանրապետության սոցիալական 

աշխատանքի համակարգում թվային 

տեխնոլոգիաների ինտեգրման մակարդակը և 

արդյունավետությունը պայմանավորված են ոչ 

միայն տեխնիկական ինֆրաստրուկտուրի 

առկայությամբ, այլև սոցիալական 

աշխատողների թվային կոմպետենցիաների 

զարգացվածությամբ, կազմակերպչական 

պատրաստականությամբ, մասնագիտական 

էթիկայի ադապտացիայի աստիճանով և 

օգտատերերի թվային հասանելիության 

հնարավորություններով, որոնց 

համակցությունը որոշում է թվային սոցիալական 

աշխատանքի կայունության և որակի 

ապահովումը:  

Աշխատանքային (օպերացիոնալ) հիպոթեզներ  

Հ.1.Սոցիալական աշխատողների թվային 

կոմպետենցիաների բարձր մակարդակը 

դրականորեն կորելացնում է թվային 

գործիքների կիրառման հաճախականության և 

արդյունավետության հետ սոցիալական 

ծառայությունների մատուցման գործընթացում:  

Հ.2.Կազմակերպությունների 

ինֆրաստրուկտուրային և մեթոդաբանական 

պատրաստականության բարձր աստիճանը 

նպաստում է թվային տեխնոլոգիաների ավելի 

հաջող ինտեգրմանը և մասնագիտական 

պրակտիկայի կայունությանը:  

Հ.3.Թվային սոցիալական ծառայությունների 

որակի և հասանելիության ինդեքսը բարձր է այն 

դեպքերում, երբ ապահովված է օգտատերերի 

թվային գրագիտության անհրաժեշտ 

մակարդակը և տեխնոլոգիական 

հասանելիությունը:  

Հ.4.Էթիկական և իրավական հստակ 

կանոնակարգերի բացակայությունը 

բացասաբար է ազդում թվային պրակտիկաների 

կիրառման վստահության և անվտանգության 

վրա՝ ստեղծելով մասնագիտական 

անորոշության և ռիսկերի զգացում:  

Հ.5.Համակարգված կրթական և մեթոդական 

աջակցության առկայությունը զգալիորեն 

բարձրացնում է սոցիալական աշխատողների 

պատրաստակամությունը և 

ինքնավստահությունը թվային գործիքների 

օգտագործման հարցում:  

ՀԵՏԱԶՈՏՈՒԹՅԱՆ ՄԵԹՈԴԱԲԱՆՈՒԹՅՈՒՆ։ Սույն 

հետազոտությունը հիմնված է բազմամեթոդ 

մոտեցման սկզբունքի վրա՝ համադրելով 

քանակական և որակական հետազոտական 

ռազմավարությունները։ Այս մեթոդաբանական 

համադրությունը թույլ է տալիս ապահովել 

տվյալների բազմակողմանիությունը և 

բարձրացնել հետազոտության 

վավերականությունն ու հուսալիությունը։  

Հետազոտության կառուցվածք։ Կիրառվել է 

հատվածային-նկարագրական մոտեցում՝ 

համակցված հետազոտական 

ռազմավարության շրջանակներում։ 

Հետազոտությունը իրականացվել է 2024-2025 

թթ.՝ ընդգրկելով ՀՀ սոցիալական 

ծառայությունների համակարգի տարբեր 

մակարդակներ։  

1. Դեպքերի ուսումնասիրություն  

Վերլուծվել են 15 բնութագրական դեպքեր՝ 

ներկայացնող թվային տեխնոլոգիաների 

կիրառման տարբեր մոդելներ ՀՀ սոցիալական 

պրակտիկայում։ Կիրառվել է բազմադեպքային 

հետազոտության մեթոդաբանությունը (Yin, 

2018)՝ ապահովելով կրկնության 

տրամաբանություն և վերլուծական 

ընդհանրացում։  

2. Ֆոկուս խմբային քննարկումներ  

Կազմակերպվել են 6 ֆոկուս խմբեր (n=54)՝ 

ներառելով՝  

 Սոցիալական աշխատողներ (3 խումբ, n=24)  

 Ծառայությունների օգտատերեր (2 խումբ, 

n=18)  

 Համակարգի ղեկավար աշխատակիցներ (1 

խումբ, n=12)  

 

Քննարկումների տևողությունը՝ 90-120 րոպե։ 

Կիրառվել է կիսակառուցվածքային քննարկման 

տեխնիկան (Krueger & Casey, 2015)։ 

Ձայնագրությունների վերլուծությունը 

իրականացվել է թեմատիկ վերլուծության 

եղանակով (Braun & Clarke, 2006)։  

3. Փորձագիտական գնահատում  

Դելֆիի մեթոդ (փոփոխված տարբերակ)՝ երեք 

փուլով՝  

 Փուլ 1՝ կիսակառուցվածքային 

հարցազրույցներ (n=12 փորձագետ)  

 Փուլ 2՝ համաձայնության ձևավորում (2 փուլ, 

համաձայնության շեմ՝ 75%)  

 Փուլ 3՝ առաջնահերթությունների 

դասակարգում  

 

Խորացված հարցազրույցներ՝ n=18՝  

 Տեղական փորձագետներ (n=10)  

 Միջազգային փորձագետներ (n=5)  

 Քաղաքականության մշակողներ (n=3)  

4. Համեմատական վերլուծություն  

Ուսումնասիրվել են 8 երկրների մոդելներ 

(Էստոնիա, Դանիա, Նորվեգիա, Վրաստան, 

Ուկրաինա, Լատվիա, Կանադա, Ավստրալիա)՝ 

կիրառելով համեմատական-վերլուծական 

մեթոդը և լավագույն փորձի ուսումնասիրության 

մոտեցումը։  

5. Փաստաթղթային վերլուծություն  

Վերլուծվել են իրավական ակտեր, 

ռազմավարական փաստաթղթեր, մեթոդական 

ուղեցույցներ, վիճակագրական 

հաշվետվություններ (n=127 փաստաթուղթ)՝ 

բովանդակության վերլուծության մեթոդով 

(Bowen, 2009)։  

Տվյալների մշակում և վերլուծություն  

 Որակական տվյալներ՝ NVivo 12 ծրագրային 

փաթեթով, կոդավորման երկու փուլ  

 Փորձագիտական գնահատականներ՝ 

նկարագրական վիճակագրություն, 

միջքարտիլային տիրույթի հաշվարկ  

 Վավերականացում՝ մեթոդների 

եռակողմանացում, մասնակիցների ստուգում  

 

Հետազոտության էթիկական սկզբունքներ  

Հետազոտությունը համապատասխանում է 

Հելսինկյան հռչակագրի և սոցիալական 

աշխատանքի էթիկական ստանդարտներին։ 

Բոլոր մասնակիցներից ստացվել է տեղեկացված 

համաձայնություն։ Ապահովվել են 

գաղտնիության և անանունության 

սկզբունքները։ Տվյալ մեթոդաբանական 

կառուցվածքը հնարավորություն է տվել 

ապահովել տվյալների համապարփակություն, 

խորություն և վավերականություն՝ նպաստելով 

հետազոտական հարցերի համակողմանի 

լուծմանը։  

ՀԵՏԱԶՈՏՈՒԹՅԱՆ ԱՐԴՅՈՒՆՔՆԵՐ  

1. Դեպքերի ուսումնասիրության արդյունքներ  

Վերլուծված 15 դեպքերից բացահայտվել են 

թվային տեխնոլոգիաների կիրառման չորս 

հիմնական մոդել՝  

1.1.Վարչական-կառավարչական թվայնացում 

(53.3%, n=8)՝ էլեկտրոնային 

փաստաթղթաշրջանառություն և դեպքերի 

կառավարման համակարգեր։ Արդյունքներ՝ 

վարչական ժամանակի 35-40% կրճատում, 

դեպքերի գրանցման ժամանակ՝ 45→12 րոպե, 

սակայն միայն 23% աշխատողներ են գնահատել 

համակարգերը հարմար, տեխնիկական 

խափանումներ՝ շաբաթական 3-5 դեպք։  

1.2.Հեռավար խորհրդատվության մոդել (26.7%, 

n=4)՝ տեսազանգեր և օնլայն 

խորհրդատվություն։ Արդյունքներ՝ 

մատչելիության 60% աճ հեռավոր գյուղերում, 

շարժունակության սահմանափակումներ 

ունեցողների սպասարկում՝ 2.8 անգամ 

ավելացում, սակայն միայն 41% օգտատերերի 

գոհունակություն, 67% աշխատողներ նշել են 

էմոցիոնալ կապի թուլացում։  

1.3.Սոցիալական մեդիայի միջոցով 

աջակցություն (13.3%, n=2)՝ Facebook, Telegram։ 

Արդյունքներ՝ ամսական 2,500-3,200 

հարցումների մշակում, պատասխանի 

ժամանակ՝ 4-6 ժամ (ընդդեմ 2-3 օրվա), սակայն 

բացակայում են պրոֆեսիոնալ սահմանների 

պրոտոկոլներ, գաղտնիության 5 խախտում 

վերջին 18 ամիսներին։  

1.4.Հիբրիդային մոդել (6.7%, n=1)՝ ավանդական և 

թվային համակցում։ Արդյունքներ՝ ամենաբարձր 

գոհունակություն (78%), ծառայությունների 

շարունակականության 45% բարելավում, 

սակայն պահանջում է զգալի ռեսուրսներ։  

2.Ֆոկուս խմբերի արդյունքներ  

2.1.Սոցիալական աշխատողներ (n=24) Թվային 

կարողություններ՝ հիմնական՝ 62.5%, միջին՝ 

29.2%, առաջադեմ՝ 8.3%։ Մարտահրավերներ՝ 

տեխնիկական խոչընդոտներ (91.7%), 

մեթոդական ուղեցույցների բացակայություն 

(87.5%), էթիկական դիլեմաներ (79.2%), 

վերապատրաստման կարիք (100%)։ 

Առավելություններ՝ ժամանակի 8  

խնայողություն (95.8%), մատչելիության 

ընդլայնում (83.3%), փաստաթղթավորման 

պարզեցում (70.8%)։  

2.2.Ծառայությունների օգտատերեր (n=18) 

Մատչելիություն՝ ապահովված՝ 38.9%, 

սահմանափակ՝ 50%, բացակայում է՝ 11.1%։ 

Նախապատվություններ՝ դեմ առ դեմ՝ 66.7%, 

հիբրիդային՝ 27.8%, միայն օնլայն՝ 5.5%։ 

Խոչընդոտներ՝ թվային գրագիտության պակաս 

(61.1%, հատկապես 55+ և գյուղական 

բնակավայրեր), ենթակառուցվածքի խնդիրներ 

(55.6%), անվստահություն տվյալների 

անվտանգության նկատմամբ (44.4%)։  

2.3. Ղեկավար կադրեր (n=12) 

Առաջնահերթություններ՝ ենթակառուցվածք 

(100%), վերապատրաստում (91.7%), իրավական 

կարգավորում (83.3%), ինտեգրված 

համակարգեր (75%)։ Խոչընդոտներ՝ 

բյուջետային սահմանափակումներ (100%), 

աշխատողների դիմադրություն (58.3%), 

կազմակերպչական իներցիա (50%)։  

3. Փորձագիտական գնահատման արդյունքներ  

3.1. Դելֆիի մեթոդ՝ 18 առաջարկություն (փուլ 1) 

→ 9 առաջարկություն (փուլ 2, համաձայնություն 

≥75%)  

Առաջնահերթ ուղղություններ՝  

1. Մասնագիտական թվային կոմպետենցիաների 

զարգացում (91.7%)  

2. Էթիկական ուղեցույցների և պրոտոկոլների 

մշակում (88.3%)  

3. Ենթակառուցվածքային զարգացում (85%)  

4. Ինտեգրված տեղեկատվական համակարգի 

ստեղծում (83.3%)  

5. Թվային անհավասարության նվազեցման 

ծրագրեր (80%)  

 

3.2. Խորացված հարցազրույցներ (n=18) 

Տեղական փորձագետներ (n=10)՝ 

համակարգային մոտեցման 

անհրաժեշտություն, top-down մոտեցման 

գերիշխանություն, փորձնական նախագծերի 

առաջարկ։ Միջազգային փորձագետներ (n=5)՝ 

ՀՀ-ն սկզբնական փուլում է, տարածաշրջանային 

փորձի ուսումնասիրություն, փուլային 

իրականացում։ Քաղաքականության մշակողներ 

(n=3)՝ ռազմավարական պլանավորման պակաս, 

միջգերատեսչական համակարգման 

թուլություն, ֆինանսական 

անբավարարություն։  

4. Համեմատական ցուցանիշներ (ՀՀ համեմատությամբ)  

 

 

 

 



 

   

International Journal of Engineering, Management and Humanities (IJEMH) 

Volume 6, Issue 6, Nov.-Dec., 2025 pp: 201-212   ISSN: 2584-2145 ww.ijemh.com 

                                      

 

 

 

 

 

 

www.ijemh.com                                          Page 208 

5. Փաստաթղթային վերլուծության արդյունքներ  

Վերլուծված 127 փաստաթղթերից՝  

Իրավական կարգավորում՝  

 Բացակայում են հատուկ օրենքներ թվային 

սոցիալական աշխատանքի համար  

 3 օրենքներ անուղղակիորեն վերաբերում են 

թվայնացմանը  

 Անհամապատասխանություններ տվյալների 

պաշտպանության ոլորտում  

Ռազմավարական պլանավորում՝  

 Միայն 1 ընդհանուր ռազմավարություն (2019-

2023թթ․)՝ առանց կոնկրետ ցուցանիշների  

 Բացակայում է հատուկ թվային սոցիալական 

աշխատանքի ռազմավարություն  

 Չկան մոնիտորինգի և գնահատման հստակ 

մեխանիզմներ  

 

Մեթոդական ապահովում՝  

 5 ուղեցույց էլեկտրոնային 

փաստաթղթաշրջանառության համար  

 Բացակայում են հեռավար խորհրդատվության 

մեթոդական ուղեցույցներ  

 Չկա թվային էթիկայի ստանդարտ  

 

6. Համակցված վերլուծության 

եզրակացություններ  

6.1. Հայտնաբերված համակարգային 

խոչընդոտներ  

Ենթակառուցվածքային մակարդակ՝  

 Թույլ ինտերնետ կապ՝ 45% գյուղական 

տարածքներում  

 Հնացած սարքավորումներ՝ 67% սոցիալական 

ծառայություններում  

 Տեխնիկական աջակցության բացակայություն  

 

Մարդկային ռեսուրսների մակարդակ՝  

 Թվային կարողությունների 

անբավարարություն՝ 62.5% սոցիալական 

աշխատողներ  

 Վերապատրաստման համակարգված 

ծրագրերի բացակայություն  

 Դիմադրություն նորարարություններին՝ մոտ 

30% աշխատողներ  

 

Կազմակերպչական մակարդակ՝  

 Ֆրագմենտացված մոտեցում՝ բացակայում է 

միասնական տեսլական  

 Միջգերատեսչական համակարգման 

թուլություն  

 Մոնիտորինգի և գնահատման մեխանիզմների 

անկատարություն  

 

Իրավական-կարգավորող մակարդակ՝  

 Իրավական բացեր թվային սոցիալական 

աշխատանքի կարգավորման ոլորտում  

 Էթիկական ստանդարտների բացակայություն  

 Տվյալների պաշտպանության 

անհամապատասխանություններ  

 

6.2. Հայտնաբերված դրական դինամիկա  

 Աճող տեղեկատվականացում՝ վարչական 

գործընթացների մակարդակում  

 Աճող գիտակցություն՝ թվայնացման 

անհրաժեշտության վերաբերյալ  

 Փորձարարական նախաձեռնություններ՝ 

առանձին կազմակերպություններում  

 Միջազգային աջակցություն՝ դոնոր 

կազմակերպություններից  

6.3. Առաջարկվող զարգացման սցենարներ  

Օպտիմիստական սցենար (5-7 տարի)՝  

 Համակարգային ներդրումներ 

ենթակառուցվածքում  

 Պարտադիր վերապատրաստման ծրագրեր  

 Իրավական-կարգավորող շրջանակի լրացում  

 Սպասվող արդյունք՝ 70-75% թվայնացված 

ծառայություններ  

 

Ռեալիստական սցենար (8-10 տարի)՝  

 Փուլային, մոդուլային ներդրում  

 Նպատակային վերապատրաստում առաջնային 

խմբերի համար  

 Կրիտիկական իրավական բացերի լրացում  

 Սպասվող արդյունք՝ 50-60% թվայնացված 

ծառայություններ  

 

Պեսիմիստական սցենար (12+ տարի)՝  

 Ֆրագմենտացված, ոչ համակարգված 

նախաձեռնություններ  

 Սահմանափակ ռեսուրսներ  

 Դանդաղ իրավական-կարգավորող 

բարեփոխումներ  

 Սպասվող արդյունք՝ 35-40% թվայնացված 

ծառայություններ  

Ստացված արդյունքները վկայում են, որ ՀՀ 

սոցիալական աշխատանքի համակարգը 

գտնվում է թվային վերափոխման սկզբնական 

փուլում՝ ունենալով զգալի ներուժ, բախվում է 

բազմաթիվ համակարգային 

մարտահրավերների, որոնց հաղթահարումը 

պահանջում է ռազմավարական պլանավորում, 

համակցված ռեսուրսներ և բազմամակարդակ 

միջամտություններ։  

ԵԶՐԱԿԱՑՈՒԹՅՈՒՆՆԵՐ  

Սույն հետազոտությունը համակողմանի 

վերլուծության ենթարկեց թվային 

տեխնոլոգիաների ինտեգրման գործընթացները 

Հայաստանի Հանրապետության սոցիալական 

աշխատանքի պրակտիկայում։ Բազմամեթոդ 

մոտեցման կիրառումը հնարավորություն տվեց 

բացահայտել ինչպես համակարգի ներկա 

վիճակը, այնպես էլ զարգացման հիմնական 

խոչընդոտներն ու հեռանկարները։  

1. Թվայնացման սկզբնական փուլ և 

ֆրագմենտացված զարգացում։ 

Հետազոտությունը հաստատեց, որ ՀՀ 

սոցիալական աշխատանքի համակարգը 

գտնվում է թվային վերափոխման սկզբնական 

փուլում՝ միայն 28% ծառայություններ են 

թվայնացված (համեմատ՝ միջազգային միջին՝ 

71%)։ Բացահայտվել են չորս տարբեր 

թվայնացման մոդել, որոնցից գերակշռում է 

վարչական-կառավարչական մոդելը (53.3%)՝ 

սակայն առանց համակարգված 

ռազմավարական տեսլականի։ Փաստաթղթային 

վերլուծությունը (n=127) ցույց տվեց 

ռազմավարական պլանավորման, հստակ 

ցուցանիշների և մոնիտորինգի մեխանիզմների 

բացակայություն, ինչը հանգեցնում է 

մեկուսացված, ոչ համակցված 

նախաձեռնությունների։  

2. Մասնագիտական թվային կարողությունների 

կրիտիկական պակաս։ Ֆոկուս խմբերի 

արդյունքները (n=24 սոցիալական աշխատող) 

վկայում են թվային կոմպետենցիաների էական 

անբավարարության մասին՝ 62.5% աշխատողներ 

ինքնագնահատել են իրենց որպես հիմնական 

մակարդակի, միայն 8.3%՝ որպես առաջադեմ։ 

Փորձագիտական գնահատումը (Դելֆի մեթոդ, 

n=12) բարձրագույն առաջնահերթություն (91.7% 

համաձայնություն) տվեց հենց մասնագիտական 

թվային կարողությունների զարգացմանը։ Բոլոր 

մասնակիցները (100%) նշեցին համակարգային 

վերապատրաստման անհրաժեշտությունը, 

սակայն ներկայումս բացակայում են 

կառուցվածքային ծրագրեր և թվային 

սոցիալական աշխատանքի ստանդարտներ 

կրթական համակարգում։  

3.Համակարգային խոչընդոտներ չորս 

փոխկապակցված մակարդակներում։ 

Հետազոտությունը բացահայտեց 

բազմամակարդակ համակարգային 

խոչընդոտներ՝ (ա) ենթակառուցվածքային՝ թույլ 

ինտերնետ կապ 45% գյուղական տարածքներում, 

հնացած սարքավորումներ 67% 

ծառայություններում, (բ) մարդկային 

ռեսուրսների՝ թվային կարողությունների 

անբավարարություն, դիմադրություն 

նորարարություններին (~30% աշխատողներ), (գ) 

կազմակերպչական՝ միջգերատեսչական 

համակարգման թուլություն, բյուջետային 

սահմանափակումներ (100% ղեկավարներ), (դ) 

իրավական-կարգավորող՝ թվային սոցիալական 

աշխատանքի հատուկ օրենքների 

բացակայություն, էթիկական ստանդարտների 

անհամապատասխանություններ 

(փաստաթղթային վերլուծություն)։ Այս 

գործոնների համակցությունը սահմանափակում 

է թվայնացման արդյունավետությունը։  

4. Թվային անհավասարության և 

հասանելիության խնդիրներ։ Օգտատերերի 

ֆոկուս խմբերը (n=18) հայտնաբերեցին էական 

թվային բաց՝ միայն 38.9% օգտատերեր են 

ապահովված անհրաժեշտ միջոցներով, 50%՝ 

սահմանափակ հնարավորություններով, 11.1%՝ 

ընդհանրապես զրկված են մատչելիությունից։ 

Թվային գրագիտության պակասը հատկապես 

արտահայտված է 55+ տարեկան խմբում և 

գյուղական բնակավայրերում (61.1%)։ 

Համեմատական վերլուծությունը ցույց տվեց, որ 

ՀՀ օգտատերերի գոհունակությունը (47%) 

զգալիորեն ցածր է միջազգային միջինից (68%)։ 

Հեռավար ծառայությունների մոդելը, չնայած 

մատչելիության 60% աճին, միայն 41% 

օգտատերերի գոհունակություն է ապահովել՝ 

ցույց տալով որակի և սոցիալական 

արդարության խնդիրներ։  

5. Զարգացման ռեալիստական հեռանկարներ և 

գործնական ուղղորդումներ։ Համակցված 

վերլուծությունը թույլ տվեց ձևավորել 

եռամակարդակ զարգացման սցենար՝ 

օպտիմիստական (5-7 տարի, 70-75% 

թվայնացում), ռեալիստական (8-10 տարի, 50-60% 

թվայնացում) և պեսիմիստական (12+ տարի, 35-

40% թվայնացում)։ Փորձագիտական 

համաձայնությունը բացահայտեց հինգ 

առանցքային ուղղություն՝ մասնագիտական 

կոմպետենցիաների զարգացում, էթիկական 

ուղեցույցների մշակում, ենթակառուցվածքային 

բարելավում, ինտեգրված տեղեկատվական 

համակարգ և թվային անհավասարության 

նվազեցում։ Համեմատական վերլուծությունը (8 

երկրներ) ցույց տվեց, որ Վրաստանի փուլային 

մոդելը (2015-2020թթ., պարտադիր 80 ժամ 

վերապատրաստում → +48% մատչելիություն) 

կարող է ծառայել որպես իրագործելի օրինակ ՀՀ 

համար՝ նկատի ունենալով նմանատիպ սոցիալ-

տնտեսական համատեքստը։  

Սույն հետազոտությունը ապացուցողական հիմք 

է տրամադրում քաղաքականության 

մշակողներին, սոցիալական ծառայությունների 

ղեկավարներին և ակադեմիական հանրույթին՝ 

թվային սոցիալական աշխատանքի 

ռազմավարական զարգացման համար ՀՀ-ում։ 

Հետազոտության արդյունքները հաստատում են 

համակարգային, փուլային և ապացուցողական 

տվյալներով հիմնավորված մոտեցման 

անհրաժեշտությունը՝ ապահովելու թվային 

վերափոխման արդյունավետությունը և 

սոցիալական արդարությունը։  

РЕЗЮМЕ  

Андраник Тигранович Шагинян  

Заглавие: Интеграция цифровых технологий в 

практику социальной работы: анализ опыта 

Республики Армения  

Настоящая статья представляет комплексное 

научное исследование процессов интеграции 

цифровых технологий в систему социальной 

работы Республики Армения. Основной целью 

исследования является оценка фундаментальных 

особенностей внедрения цифровых решений, их 

функциональной эффективности и влияния на 

качество социальных услуг посредством 

системного, многомерного и сравнительного 

анализа. Исследование направлено на выявление 

как позитивной динамики, существующей в 

отрасли, так и структурных ограничений, вызовов 

и рисков с целью  

предложить основанные на доказательных 

данных решения для совершенствования 

политики и практики цифровизации.  

Исследование базируется на мультиметодном 

подходе, сочетающем мониторинг цифровых 

услуг, кейс-стади, фокус-групповые обсуждения и 

методы экспертной оценки (метод Дельфи и 

глубинные интервью). Данная методологическая 

комбинация позволяет изучить как реальные 

функции применения цифровых инструментов и 

их эффективность, так и индивидуальный опыт 

социальных работников и пользователей услуг, 

профессиональные восприятия и уровень 

соответствующей подготовленности. 

Сравнительный анализ международного 

передового опыта способствует оценке 

существующей системы Армении в контексте 

глобальных тенденций, выявляя реалистичные 

возможности локализации и адаптации.  

В основу исследования положена гипотеза о том, 

что успешная реализация цифровой социальной 

работы зависит от сбалансированного сочетания 

взаимодействующих технологических, 

человеческих, организационных и системных 

факторов. Оптимальная интеграция этих факторов 

может повысить доступность, оперативность и 

целевую направленность услуг, одновременно 

способствуя расширению социальной 

справедливости. Актуальность обусловлена как 

стратегической потребностью цифровой 

трансформации социальной системы РА, так и 

очевидным пробелом научных исследований, 

посвященных цифровой социальной работе в 

постсоветском регионе.  

Ожидаемые результаты включают всестороннюю 

оценку текущей ситуации применения цифровых 

технологий, эффективности и ограничений, анализ 

цифровых компетенций социальных работников, а 

также выявление системных препятствий 

цифровизации на инфраструктурном, 

организационном, правовом и этическом уровнях. 

Ценным вкладом также станут разработанные 

доказательные рекомендации в направлении 

формирования политики, реформирования 

профессионального образования и улучшения 

управления социальными услугами.  

Ключевые слова։ Цифровая социальная работа, 

цифровые технологии, социальные услуги, 

цифровые компетенции, цифровое неравенство, 

практика социальной работы.  

